
ТАҚРИЗИ
муассисаи пешбар ба диссертатсияи Муҳаммад Саъдӣ Абдураҳмон дар 
мавзуи «Рамзҳои сиёсӣ ҳамчун технологияи сафарбарнамоии сиёсӣ дар 
раванди идоракунии давлатӣ дар шароити Ҷумҳурии Тоҷикистон» барои 
дарёфти дараҷаи илмии докгори илмҳои сиёсй аз рӯйи ихтисоси 23.00.02 -  
Ниҳодҳо, равандҳо ва технологияҳои сиёсӣ

■е.

Мугобиқати муҳтавои диссертатсия ба ихтисос ё соҳаи илми 
эълоншуда. Кори диссертатсионии Муҳаммад Саъдӣ Абдураҳмон дар 
мавзуи «Рамзҳои сиёсӣ ҳамчун технологияи сафарбарнамоии сиёсӣ дар 
раванди идоракунии давлатӣ дар шароити Ҷумҳурии Тоҷикистон» бо 
шиносномаи ихтисоси 23.00.02 -  Ниҳодҳо, равандҳо ва технологияҳои 
сиёсӣ мутобиқат менамояд ва натиҷаҳои 'таҳқиқоти анҷомдода дар 
рушди илмҳои сиёсӣ мусоидат карда метавонад.

Мавзуи диссертатсия, мақсад ва вазифаҳои он, методҳои илмии 
истифодашуда ва натиҷаҳои асосии диссертатсия бо ихтисоси мазкур 
пурра мувофиқат менамоянд. Хусусан ба бандхои технологияи 
«сафарбарнамоии сиёсӣ», «ҳокимияти сиёсӣ ва идоракунии сиёсӣ, ки 
онҳо дар шиносномаи ихтисоси илмии 23.00.02 -  Ниҳодҳо, равандҳо ва 
технологияҳои сиёсй барои пажуҳиш пешбинй шудаанд. Аз муқаддимаи 
диссертатсионӣ бармеояд, ки Муҳаммад С.А. дар аксар маврид таҳлилу 
таҳкиқи рамзҳои сиёсиро ҳамчун технологияи сафарбарнамоии сиёсй дар 
раванди идЬракунии давлатӣ дар шароити Ҷумҳурии Тоҷикистон дар 
заминаи, назарияи истиқлолияти давлатӣ амалӣ намудааст. Мавриди 
тазаккур аЬт, ки рамзҳои сиёсӣ унсури муҳимтарини раванди сиёсӣ дар 
замони соҳибистиқлолй ба ҳисоб рафта, барои тақвияти ҳувияти миллӣ 
ва таҳкими давлатдории миллӣ нақши боса*зо доранд.

Консепсияи рамзҳои сиёсӣ ҳамчун технологияи • сафарбарнамоии 
сиёсй дар раванди идоракунии давлате, ки аз ҷониби Муҳаммад С.А. 
пешниҳод шудааст барои ҳифзи арзишҳои сиёсӣ нигаронида шуда, бо 
масъалаҳои рушду инкишофи худшиносии миллӣ ва ҳувияти миллӣ 
нигаронида шудааст. Аз ин бармеояд, ки мутобиқати муҳтавои 
диссертатсия ба соҳаи илми мазкур пайванди ногусастанй дорад.

Мубрамии мавзуи таҳқиқоти илмй. Муҳиммияти таҳлилу таҳқиқи 
рамзҳои сиёсӣ ҳамчун технологияи сафарбарнамоии сиёсй дар шароити 
Ҷумҳурии Тоҷикистон барои пайдо намудани таҳкими ҳувияти миллӣ

эътибори шоиста дорад. Бинобарин, баррасии рамзҳо дар доираи 
илмҳои сиёсй тибқи талаботи замон зарурати объективй дошта, барои 
танзими муносибатҳои нави ҷамъиятй ва низоми идоракунии сиёсй 
мавзуи таҳқиқотиро боз ҳам мубраму рӯзмарра нишон медиҳад.

Аз ин рӯ, муҳим будани пажуҳиши табиати рамзҳои сиёсй хусусияти 
доимӣ дошта, дар раванди идоракунии давлатй барои муттаҳидӣ ва 
бедор намудани ҳисси худогоҳии миллй мусоидат менамояд.

Муаллиф, таъсири рамзҳои сиёсиро ба равандрт таъмини ҳамгироии 
ҷомеа нишон дода, онҳоро ҳамчун технологияи муҳимми мусоидат ба 
таъмини ҳувият, умумият ва ягонагӣ баррасй намуда тавонистааст. Аз 
ин сабаб ҳама гуна ҳокимият дар фаъолияти худ кӯшиш мекунад, ки аз 
чунин технология бештар истифода барад. Истифода ва таъсири 
мақсадноки рамзҳои сиёсй ба иттиҳоди ҷомеа ҷиҳати таъмини дурусти 
фаъолияти сиёсй, устуворӣ ва рушди он аҳаммияти хос дорад.(с. 4)

Ин аст, ки таҳлили вазифа ва методу технологияи таъсиррасони 
рамзҳо айни замон, имконият медиҳанд, ки дар раванди идоракунии 
давлатӣ ва таҳкими соҳибистиқлолии Ҷумҳурии Тоҷикистон таҳқиқи 
муҳиммияти мавзуи таҳқиқоти илмй илман бо далелҳои мушаххас 
асоснок карда шаванд.

Инчунин, рамзҳои сиёсй ҷанбаи муҳимми арзишӣ дошта, ба сифати 
технологияи сафарбарнамоии сиёсӣ дар раванди идоракунии давлатӣ 
эътироф шудаанд. Аз ин рӯ, ҷанбаи арзишии рамзҳои сиёсй ва 
истифодаи онҳо барои бедории миллй ва худшиносй мавриди таҳқиқу 
омӯзиш қарор дода, мубрамии мавзуи мазкурро тасдиқ менамояд.

Дар баробари ин, дар шароити афзоиши дигаргуниҳои нави ҷаҳонӣ 
мавзуи мазкур метавонад объекти манипулятсияи гурӯҳҳои ноошнои 
миллати мо гарданд. Маълум аст, ки истифодаи технологияи 
иттилоотртю коммунрткатсрюнй ва сиёҳ кардани рақибони сиёсй ба 
воситаи рамзу аломатҳои гуногуни сиёсй руз то рӯз лэеафзояд. Барои 
муқовимат ба онҳо бояд механизмҳои миллии назорати фазои 
иттилоотиро тақвият дода, саводнокии таърихй ва масъалаи ҳифзи 
арзизҳои мрщлй баланд бардошта шавад. Таҳқиқоти илмии Муҳаммад 
С.А. ба омӯзишу таҳлили чунин масъалаи рӯзмарра бахшида шуда, 
ҳамеша аз н^азари илмй мавзуи мубрам боқй хоҳад монд.

Саҳми илмии довталаб дар ҳалли масъалаи илмй ё коркарди 
проблемаи илмй бо арзёбии аҳамияти он. Саҳми шахсии довталаби 
дараҷаи илмӣ дар масъалаи ҳалли проблемаҳои таҳқиқотй дар он 
арзёбй мегардад, ки муаллиф рамзҳои сиёссиро ҳамчун технологияи 
сафарбарнамоии сиёсӣ дар раванди идоракунии давлатй дар шароити 
Ҷумҳурии Тоҷикистон ба таври мустақил таҳқиқу таҳлил намуда, ба 
анҷом расонидааст. Дар таҳқиқот, бо дарназардошти дарҷи натиҷаҳои 
хулосаҳо, нуктаҳои асосии ба ҳимоя пешниҳодшаванда, муайян намудани 
моҳияти рамзҳои сиёсй дастоварди илмӣ-таҳқиқотии бевоситаи 
муаллифи диссертатсия мебошанд.

Дар баробари ин, корҳои илмию таҳқиқотии чопшуда ва бо 
маърӯзаҳо баромад кардани муаллиф дар конференсияҳои илмию амалии 
ҷумҳуриявй салоҳияти ӯро дар кори диссертатсионӣ тасдиқ менамояд.

Аз ин рӯ, муаллиф дар масъалаи арзёбии рамзҳои сиёсӣ ҳамчун 
технологияи сиёсй корҳои зиёди илмию амалиро ба анҷом расонидааст, 
ки онҳо дар замони соҳибистиқлолй ба “Майдони истиқлол”, 
“Майдони Парчам”, ва дигар навъовариҳои давлатдории миллии 
муосир вобастаю пайваста мебошанд.

Бояд тазаккур дод, ки муаллиф асоси методологии таҳқиқотро 
ҳамчун синтези муносибатҳои мухталифи илмй ифода намуда, дар 
муайян намудани рамзҳои сиёсй ҳамчун технологияи сиёсӣ саҳми асосй 
дорад. Саҳми илмии довталаб дар ҳалли масъалаи илмӣ ё коркарди 
проблемаи илмӣ бо арзёбии аҳамияти натиҷаҳои таҳқиқот дар омӯзиши 
минбаъдаи ин масъала ва аз ҷиҳати назариявию амалй аҳамиятнок 
будани таҳқиқоти мазкур асоснок карда мешавад.

Дар маҷмуъ, таҳқиқоти диссертатсионӣ гувоҳии онро дорад, ки дар 
раванди коркарди проблемаи илмии рамзҳои сиёсӣ Муҳаммад С.А. 
қобилияти таҳқиқу таҳлили ҷиддии илмиро дорад. Арзёбии аҳамияти 
масъалаи кори илмӣ муҳиммияти таҳқиқоти диссертатсионии муаллиф 
мебошад. Муаллифи кори илмӣ ба ҳалли проблемаҳои рамзҳои сиёсӣ 
ва хусусиятҳои бевоситаи онҳо бо назари тахассусй мусоидат намуда, 
дар рушди рамзҳои сиёсӣ ҳамчун технологияи сафарбарнамоии сиёсӣ 
саҳми худро гузошта тавонистааст.

Натиҷаҳои мушаххаси илмӣ (бо нишон додани навгонй, аҳамияти 
илмй ва амалии онҳо), ки барои он ба довталаб додани дараҷаи илмии 
дархостшаванда мумкин аст. Натиҷаҳои таҳқиқоти кори илмй ба 
андешаи мо, аҳамияти зиёди илмию амалӣ доранд. Муҳаммад С.А. дар 
диссертатсия на танҳо моҳият, хусусият ва табиати рамзҳои сиёсиро 
баррасй намудааст, балки таснифот ва пай дар пайии рамзҳои сиёсиро 
пешниҳод намудааст, ки барои худшиносии ва таҳкими давлатдории 
миллӣ аҳамияти назариявию амалӣ дорад. Муаллиф бо мақсади нишон 
додани мурақкабии масъала шаклҳои гуногуни рамзҳорт сиёсиро ҳамчун 
технологияи сафарбарнамоии сиёсӣ дар раванди идоракунии давлатӣ 
мавриди омӯзиш қарор дода, ҷанбаҳои мусбату манфии онҳоро нишон 
дода тавонистааст.

Хусусан, баррасӣ намудани навгониҳои илмии таҳқиқот аз ҷониби 
муаллиф хеле арзанда ба чашм мерасанд. Аввал ин ки мавзуи мазкур 
бори нахуст дар илмҳои сиёсии ватанй дар замони соҳибистиқлолй 
ҳамчун рисолаи докторӣ ба таври васеъ мавриди таҳқиқ карор дода 
шудааст. Дуюм, навгониҳои диссертатсияи мазкур дар 10 банд ба 
таври зайл баён карда шудааст:

- таҳлил ва асоснок карда шуд, ки рамзҳои сиёсй ҳамчун 
технологияи сафарбарнамоии сиёсй дар ташаккули давлатдорӣ ва 
механизми таъсиррасонии онҳо ба ҳокимият таъсири амиқ дошта,

3



омӯзиши онҳо таҳлили ҷанбаҳои амиқи назаривию методологиро тақозо 
менамояд;

- муайян ва исбот карда шуд, ки рамзҳои сиёсй дорои хусусиятҳои 
таърихию сиёсӣ ва иҷтимоии хос буда, дар раванди давлатдории миллӣ 
ва таҳкими соҳибистиқлолӣ марҳалаҳои гуногуни таҳаввулотро вобаста 
ба дигаргуниҳои ҷомеаҳо паси сар намудаанд;

- муайян карда шуд, ки рамзҳои сиёсӣ дар инкишофи технологияи 
сафарбарнамоии сиёсии ҳокимият тавассути хусусияти пӯшидаи худ 
мазмун, ҳадаф, мақсад ва вазифаҳои муайяни нерӯҳои сиёсиро ифода 
мекунанд ва ҷанбаи қавии вазифавӣ доранд;

- асоснок карда шуд, ки рамзҳои давлатй ҳамчун тартиби 
идоракунии сиёсӣ ифодагари истиқлоли сиёсии Ҷумҳурии Тоҷикистон 
буда, вазифаи муаррификунандагии давлатро дар арсаи байналмилалй 
иҷро менамоянд;

- собит карда шуд, ки инкишоф, тағйирпазирй ва алоқамандии 
рамзҳои давлатй ҳамчун технологияи сафарбарнамоии сиёсӣ василаи 
бунёдии таҳкимй давлатдории миллй маҳсуб меёбанд;

- муайян ва асоснок карда шуд, ки рамзҳои сиёсӣ воситаи муҳимми 
таъмини ҳамгироии иҷтимоӣ дар низоми муносибатҳои ҷамъиятй буда, 
вазифаи муттаҳидкунандагӣ ва сафарбарнамоиро иҷро мекунанд;

- собит карда шуд, ки аҳаммияти рамзҳои сиёсй ҳамчун 
гехнологияи ташаккули мақсади сиёсии сиёсати давлатӣ дар рушди 
ватанпарастӣ ва қудрати ҳувиятсозй, таъмини ҳамгирой ва 
муттаҳидкунандагиро соҳиб буда, дар шароити соҳибистиқлолӣ арзиши 
муҳимро молик мебошанд;

- таҳлил ва асоснок карда шуд, ки зарурияти рамзҳои сиёсй дар 
коммуникатсияи сиёсии омма ва махсусиятҳои идоракунй яке аз 
василаҳои оммавӣ буда, тавассути онҳо шаклҳои гуногуни фаъолнокии 
сиёсӣ амалӣ карда мешаванд;

- таҳлил ва муайян карда шуд, ки рамзҳои сиёсй ҳамчун 
технологияи идоракунии сиёсй ва омили таъсиррасон ба тағйиротҳои 
ҳокимияти сиёсй (аз ҷумла ба инқилобҳои ранга) маҳсуб ёфта, тавассути 
онҳо мақсаду'' мароми гурӯҳҳои сиёсй инъикос мегардад. Дар ин маънӣ 
онҳо қудрати сафарбарнамоии сиёсии худро ошкор мекунанд.

- таҳқиқ ва муайян карда шуд, ки мақоми идеологияи сиёсӣ дар 
ташаккули таблиготи рамзҳои сиёсӣ ҳамчун технологияи 
сафарбарнамоии сиёсӣ ҷойгоҳи хосса дошта. барои фаъолнокии сиёсии 
мардум ва идоракунии давлатӣ мавқеи худрб дорандф саҳ. 18-19).

Дар баробари ин, аҳамияти илмй ва аъдалии онҳо дар шинохти 
рамзҳои сиёсй ҳамчун технологияи сафарбаркунй ва мутаҳидсозӣ аз 
аҳамият холӣ нест. Бо итминони комил гуфта метавонем, ки муаллиф 
инро дар рисолаи илмиашон дарк намуда, ҳатто мақоми рамзҳои 
сиёсиро дар “Инқилобҳои ранга” низ таҳқиқ намудааст, ки то чи 
андоза онҳо ба оммаи мардум дар ин раванди иҷтимоию сиёсй 
таъсиргузор буданд.

Дар се боби диссертатсия , ки масъалаҳои назариявию методологии 
таҳқиқи рамзҳои сиёсӣ ва хусусиятҳои онҳо, рамзҳои сиёсй ва нақши 
онҳо дар шароити соҳибистиқлолии Ҷумҳурии Тоҷикистон ва нақши 
рамзҳои сиёсӣ ва махсусияти идоракунии онҳо дар вазъи имрӯзаи 
Ҷумҳурии Тоҷикистонро дар бар мегиранд, муаллиф таҳлилу таҳқиқи 
хеле назаррасро ба анҷом расонидааст.

Масъалагузориҳо дар қисмҳои алоҳидаи ин бобҳо гувоҳӣ аз он 
медиҳанд, ки таҳқиқот аз омӯзиши сарчашмаҳои пайдоиши рамзҳои 
сиёсӣ сар карда то замони собиқ Иттиҳоди Шуравӣ ва баъдан замони 
соҳибистиқлолии Тоҷикистонро дар бар мегиранд.

Масъалаҳое, ки дар таҳқиқоти кори илмии Муҳаммад С.А. таҳқиқ 
гардидаанд, бори аввал дар кишварамон ҳамчун рисолаи докторӣ 
матраҳ гардидааст. Аз ин рӯ, бо боварии комил гуфтан мумкин аст, ки 
таҳқиқоти рамзҳои сиёсӣ ҳамчун технологияи сиёсӣ дар рушди назарияи 
истиқлолияти сёсӣ ва таҳкими давлатдории миллӣ саҳми назаррас 
мегузорад.

Аҳамияти ндзариявии натиҷаҳои таҳқиқоти мазкур боз аз он ҷиҳат 
муҳимманд, ки онҳоро дар рафти такмили китобҳои дарсй ва 
барномаҳои таълимии як қатор фанҳои соҳаи илмҳои сиёсй ва таърихи 
сиёсии кишварамон истифода бурдан мумкин аст. Бояд таҳкид кард, ки 
таҳқиқоти мазкур барои касоне, ки дар оянда ба пажӯҳиши рамзҳои 
сиёсӣ ҳамчун технологияи сафарбарнамоии сиёсй дар раванди 
идоракунии давлатй дар шароити Ҷумҳурии Тоҷикистон машғул 
мешаванд, аҳамияти хосса доранд. Аз ин рӯ, бо тақвияти
нишондодҳои дар боло қайдшуда ба Муҳаммад С.А. додани дараҷаи 
илмии доктори илмҳои сиёсатшиносӣ мумкин аст.

Ҳаминтавр, дар баробари мувафақият ва дастовардҳои илмии 
назаррас дар таҳқиқоти диссертатсионии Муҳаммад С.А. инчунин, 
баъзе камбудй ва масъалаҳои баҳснок ҳам ба чашм мерасанд, ки ба 
таври зайл нишон дода мешаванд:

1. Дар диссертатсияи мазкур заминаҳои пайдоиши рамзу аломатҳо
аз нигоҳи таТрихй пурра ба инобат гирифта нашудааст. Новобаста, аз 
зарурати шинохти нахустрамзҳо, ки дар баъзе ҳолатҳо дар
диссертатси% ба монанди Салиб, Моҳи хосса, Киштии Нуҳ ишора шуда 
бошанд ҳам, вале ин масъала ба назари мо, бояд дар доираи як зербоби 
алоҳида таҳлилу таҳқиқ мегардид. Зеро дар шинохти рамзҳои сиёсй ва 
мақомоти давлатии онҳо донистани заминаи пайдоиши рамзҳо яке аз 
масъалаҳои муҳим ба шумор меравад.

2. Маълум аст, ки тавсифи илмии рамзҳои сиёсӣ хусусияти умумй 
ва мушаххас доранд, зеро таҳқиқоти бунёдии махсус ва ҷомеъ дар 
илмҳои сиёсии Тоҷикистон, ки ба омӯзиши рамзҳои сиёсӣ ҳамчун 
технологияи сиёсй дар низоми идоракунй бахшида шуда бошанд, то 
ҳанӯз вуҷуд надорад. Аз ин рӯ, муаллиф бо дарназардошти муҳиммияти 
мавзуъ бештар ба замони соҳибистиқлолӣ такя намуда, дар бораи 
вазъи рамзҳо дар замони гузашта, ҳамчун падидаи ҷамъиятй диққат

надодааст. Агар ин масъала дар заминаи чунин пайдарпайи сурат 
мегирифт, арзиши илмии диссертатсия боз ҳам фузун мегардид.

3. Яке аз махсусияти рамзҳои сиёсӣ ин дар бисёр ҳолатҳо хусусияти 
мусбат доштани онҳо мебошад. Аз ин рӯ, муаллиф менависад, ки “ҳар 
як системаи сиёсӣ на танҳо манфиатҳои доимӣ барои истеҳсолу сохтани 
рамзҳои сиёсиро дорад, балки барои расонидани таъсир ба зеҳну 
тафаккури аъзои ҷомеа ҷиҳати гирифтани шакли сотсиализатсияи сиёсй 
кӯмак мерасонад”(с. 163). Албатта ин дуруст, аммо рамзҳои сиёсӣ 
ҳамеша ҳамсафари инсонҳо ва дигар инқилобу дигаргуниҳои мухталифи 
ҷамъиятй низ ҳастанд, ки дар сафарбар намудани мардум метавонанд 
нақши гуногун дошта бошанд. Аз ин ҷо метавон гуфт, ки нисбат ба 
нақши манфии рамзҳо дар диссертатсия таҳлилҳо нокифоя менамоянд.

4. Дар боби 2 зербоби 3 “Рамзҳои сиёсй ва мақоми онҳо дар 
системаи муносибатҳои ҷамъиятй ҳамчун механизми сиёсии 
муттаҳидкунанда ва сафарбарнамоӣ муаллиф бештар ба ду вазифаи 
асосии рамзҳои сиёсй таваҷҷуҳ намуда, нақши муттаҳидкунй ва 
сафарбарнамоиро муҳим ва ҳалкунанда мешуморад. Мураккабии ин 
масъаларо ба назар гирифта, муаллиф ҳангоми омӯзиши он диққати 
асосиро ба масъалаҳои рамзҳои сиёсй ҳамчун механизми таъсиррасон ба 
системаи муносибатҳои ҷамъиятӣ равона намудааст. Аммо дар бораи 
вазифаи таълиму тарбиявй доштани рамзҳои сиёсй ба назари мо 
нокифоя таҳлил ёфтааст.

5. Дар зербоби 10. боби 3 “Идеологияи сиёсй ва мақоми он дар 
ташаккули таблиғоти рамзҳо ҳамчун технологияи сиёсй” Муҳаммад С. 
А. қайд менамояд, ки “моҳияти идеологияи сиёсиро ҳокимияти сиёсй 
ташкил медиҳад, ин пешт аз ҳама, муносибат бо институтҳои мухталифи 
сиёсй, муносибати давлат бо ҳизбҳои сиёсй ва ҳаракатҳои оммавй ва 
роҳу усулҳои дигаргуысозии соҳаи иҷтимой мебошад”. ( с. 258). Воқеан,

фаҳмиши идеологияи сиёсӣ ба ҳокимияти сиёсӣ ва идоракунии 
сиёсй вобаставу пайваста бошад ҳам, аммо дар раванди таҳлилҳои 
илмии муносибатҳои ҷамъиятӣ ва ташаккули таблиготи рамзҳо 
ҳамчун технрлогияи сафарбарнамой ва идоркунии давлатй ҷойгоҳи 
худро дорадӯ Агар муаллиф дар диссертатсия пажуҳиши мушаххас ё 
оморй, кр чй гуна идеологияи сиёсй дар ташаккули таблиғоти рамзҳо 
таъсиргузо^й менамоянд, хеле бамаврид мебуд.

Масъалаҳои баҳснок ва эродҳои номбаршуда ба мундариҷаю 
моҳияти асосии диссертатсия таъсири майфӣ расонида наметавонанд. 
Онҳо масъалаҳои баҳсноке мебошанд, ки дрвталаб метавонад дар рафти 
ҳимояи ошкорои диссертатсияи худ ҷавобҳои мукаммал гардонад ва 
мавқеи илмии худро асоснок намояд. Зеро дар диссертатсия навгонии 
илмй, сохтори ягонаи дохилӣ, натиҷаҳо ва хулосаҳои аҳамияти илмию 
амалй дошта, тасдиқу тақвият дода шудаанд.

Мутобиқати тахассуси илмии довталаб ба дараҷаи илмй. Муҳаммад 
С. А. диссертатсияи номзадии худро соли 2011 дар мавзуи «Диалог как 
механизм разрештения социально политического конфликта» аз рӯйи

ихтисоси 23.00.02 -  Ниҳодҳо, равандҳо ва технологияҳои сиёсй ҳимоя 
намудааст. Аз рӯйи ихтисоси илмии мазкур солҳои 2009-2011 дар 
аспирантураи Шуъбаи таърих ва таҳқиқи низоъҳои минтақавии 
Институти шарқшиносиӣ ва мероси хаттиии Академияи илмҳои 
Тоҷикистон ва солҳои 2019-2023 дар докторантураи Шуъбаи 
сиёсатшиносии Институти фалсафа, сиёсатшиносӣ ва ҳуқуқи ба номи 
А.Баҳоваддинови АМИТ таҳсил намудааст. Фаъолияти илмй ва 
омӯзгории ӯ бо ихтисоси илмии интихобнамудаи довталаб мувофиқат 
мекунад.

Ҳамаи мақолаҳои илмии чопнамудаи муаллиф аз рӯйи ихтисоси 
23.00.02 -  Ниҳодҳо, равандҳо ва технологияҳои сиёсй мебошанд. 
Таҳлилҳо нишон медиҳанд, ки Муҳаммад С.А. аз ӯҳдаи мустақилона 
анҷом додани кор ва фаъолияти илмй баромадааст. Довталаби дараҷаи 
илмӣ дар пешбурди корҳои таҳқиқотии соҳаи илми худ фаъолона 
иштирок менамояд. Ӯ дар конференсияҳои илмии ҷумҳуриявӣ ва 
байналмилалӣ, форумҳои илмии байналмилалй иайваста иштирок ва 
маъруза менамояд. Ҳамзамон зери роҳбарии ӯ ду нафар рисолаҳои 
номзадй ҳимоя намудааст. Довталаби дараҷаи илмй ба курсантҳои 
Академияи Вазорати корҳои дохилӣ аз ихтисоси сиёсатшиносӣ, 
сотсиология, културология ва таърихи мақомоти ҳифзи ҳуқуқ 
машғулиятҳои лексионй мегузаронад. Бо назардошти дастовардҳои 
илмии довталаб муайян мегардад, ки тахассуси илмии Муҳаммад С.А. 
ба дараҷаи илмии дарёфтшаванда мутобиқат менамояд.

Ҳамин тариқ, диссертатсияи Муҳаммад Саъдӣ Абдураҳмон дар 
мавзуи «Рамзҳои сиёсӣ ҳамчун технологияи сафарбарнамоии сиёсӣ дар 
раванди идоракунии давлатӣ дар шароити Ҷумҳурин Тоҷикистон» 
таҳқиқоти мукаммал, дорои сохтори ягона, кори мустақилона 
анҷомёфта ва дорои навгонии илмӣ мебошад. Мазмуну мундариҷаи 
таҳқиқоти диссертатсионӣ ба ихтисоси 23.00.02 -  Ниҳодҳо, равандҳо ва 
технологияҳои сиёсй пурра мутобиқат менамояд.

Диссертатрияи Муҳаммад С.А. аз рӯйи мазмуну мундариҷаи худ ба 
талаботи бандҳои 32-33-и Тартиби додани дараҷаҳои илмй, ки бо қарори 
Ҳукумати Ҷумҳурии Тоҷикистон аз 30.06.2021, №267 (бо тағйиру иловаҳо 
бо қарори Ҳукумати Ҷумҳурии Тоҷикистон аз 26.06.2023, №295) тасдиқ 
шудааст, ҷавобгӯ мебошад ва муаллифи он сазовори дарёфти дараҷаи 
илмии доктори илмҳои сиёсӣ аз рӯйи ихтисоси 23.00.02 -  Ниҳодҳо, 
равандҳо ва технологияҳои сиёсй мебошад. ^

Тақризи мазкур дар маҷлиси кафедраи сиёсатшиносй ва робита бо 
ҷомеаи Академияи идоракунии давлатии назди Президенти Ҷумҳурии 
Тоҷикистон аз 14 марти соли 2025, протоколи №8 муҳокима ва тасдиқ 
шудааст.

Дар маҷлис 11 нафар иштирок намуданд. Натиҷаи овоздиҳй: 
«тарафдор» -  11 нафар, «муқобил» -  нест, «бетараф» -  нест.

